Հիմնավորում
«Հայաստանի Հանրապետության կառավարության 2025 թվականի փետրվարի 6-ի N125-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման

1. Իրավական ակտի անհրաժեշտությունը (նպատակը).
Նախագծի ընդունման նպատակը Հայաստանի Հանրապետությունում մի շարք ապրանքների՝ նույնականացման միջոցներով դրոշմավորման ներդրման ժամկետների հետաձգումն է։
1. Կարգավորման հարաբերությունների ներկա վիճակը և առկա խնդիրները.
-	Հայաստանի Հանրապետության կառավարության 2025 թվականի փետրվարի 6-ի N125-Ն որոշման N1 հավելվածով հաստատված են Հայաստանի Հանրապետությունում նույնականացման միջոցներով դրոշմավորման ենթակա մի շարք ապրանքների ցանկը և դրոշմավորման ներդրման ժամկետները։ Ըստ հավելվածով հաստատված ժամկետների՝ դրոշմավորման ենթակա առաջին խումբ ապրանքների համար սույն թվականի մարտի 1-ից դրոշմավորումն արդեն իսկ իրականացվում նույնականացման միջոցներով։ Հաջորդ խումբ ապրանքների դեպքում ժամկետները հաստատված են, համապատասխանաբար՝ 2025 թվականի հունիսի 1, սեպտեմբերի 1 և 2026 թվականի հունվարի 1։
-	17.04.2025թ. ընդունվել է «Հայաստանի Հանրապետության կառավարության 2002 թվականի նոյեմբերի 7-ի N 1923-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության N 431-Ն որոշումը, որով հայաֆիկացման պիտակները ներառվել են նույնականացման միջոցներում։
-	Մի շարք ապրանքների (մասնավորապես՝ 0401, 0402, 0403, 0404, 0405, 0406, 2105 00, 2202 99 910 0, 2202 99 950 0, 2202 99 990 0 ծածկագրերին դասվող կաթնամթերքի) դեպքում դրոշմավորման ծածկագիր ստանալու հայտում ներառվող տվյալներից է այդ ապրանքի՝ փոփոխական քաշ ունենալու վերաբերյալ տեղեկատվությունը։ Խնդիրն այն է, որ գործնականում առաջացել է անհրաժեշտություն ԱՏԳ ԱԱ 1901100000, 1901200000, 1901909200, 1901909800 ծածկագրերին դասվող ապրանքների դեպքում ևս հնարավորություն տալ փոփոխական քաշ նշելու համար։
1. Առկա խնդիրների առաջարկվող լուծումները.
-	Հաշվի առնելով դրոշմավորման նոր համակարգի ներդրման հետ կապված աշխատանքների ծավալը և տնտեսվարողների կողմից բիզնես գործընթացների համապատասխանեցման համար անհրաժեշտ ռեսուրսներն ու ժամկետները՝ նախագծով առաջարկվում է դրոշմավորման ենթակա այն ապրանքների համար, որոնց դեպքում սահմանված էր 2025 թվականի մարտի 1-ից տարբերվող ժամկետ, նույնականացման միջոցներով դրոշմավորումը նախատեսել 2026 թվականի հունվարի 1-ից։
-	Նախագծով առաջարկվում է դրոշմավորման ծածկագիր ստանալու հայտում ներառվող տվյալների ցանկում լրացնել ապրանքի տեղեկատվության հայաֆիկացումը։
-	ԱՏԳ ԱԱ 1901100000, 1901200000, 1901909200, 1901909800 ծածկագրերին դասվող ապրանքների դեպքում ևս հնարավորություն տալ փոփոխական քաշ նլելու համար։
Միաժամանակ, առաջարկվում է հստակեցնել, որ որոշման N 1 հավելվածով հաստատված ժամկետներից շուտ նույն հավելվածով հաստատված ապրանքների` նույնականացման միջոցներով դրոշմավորում է համարվում այդ ապրանքների դրոշմավորման ծածկագրերի՝ «Շրջանառության մեջ դրված» կարգավիճակ ունենալը։ Ընդ որում, այդ դեպքում մինչև այդ դրոշմավորման իրականացման օրվան նախորդող օրը ներկայացված հայտերի հիման վրա ստացված դրոշմապիտակների վերաբերյալ ակցիզային դրոշմանիշերի և (կամ) դրոշմապիտակների վերագրման, հաշվառման էլեկտրոնային համակարգի միջոցով էլեկտրոնային եղանակով գրանցումները կարող են կատարվել։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ ՊԵԿ տվյալների հիման վրա կատարված վերլուծությունների համաձայն՝ նախագծի ընդունման արդյունքում անհրաժեշտություն է առաջանալու 2025թ համար ձեռք բերել ևս 213 մլն հատ դրոշմապիտակ։
6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը կապված է ՀՀ կառավարության 12.12.2019թ. N1830-Լ որոշմամբ հաստատված՝ ՀՀ պետական եկամուտների կոմիտեի զարգացման և վարչարարության բարելավման ռազմավարական ծրագրի «2. Վարչարարության արդյունավետության բարձրացում, եկամուտների ավելացում, ստվերի կրճատում» նպատակի «1. Հարկային և մաքսային իրավախախտումների կանխարգելում» ենթանպատակի իրականացման հետ:

